
Alang mu

Alang mu malu balay gtaan, nigan kingal yayung mtgeyri alang,
rbawan sayda mtilux ka karac, mdeadas nami musa mpawlah yayung, gtaan
mu ka qcurux wawa mpawlah ruma qgsiya, malu balay kuxul mu.

Mtgeyri alang nami ka dwiyaq mi yayung, ruma dwiyaq u nigan
samac, boyak, miric, rapic, bhni, rungay, mtaqi ku kman u mtutuy ka tukung
mi mawyas bukuy sapah mu, rima tuki mrbu daw, mawyas(muyas) brah
sapah mu ka gpatung mi rodux tmeylung, mtru tuki do smriyu heydaw uri
da, mtna saw wawa mlawa yaku, “ Tutuy da! ” pstuyun kuna mlawa. Nhari
ku mtutuy, trima gras mi mkan ku idaw mrbu, Imukus ku nanag lukus musa
sapah ptasan. Tmwesa kari sedig mi awyas(uyas) ka mnig nami sapah
ptasan, mgaras ku balay smluhay, mdrumuc ku smluhay kari Sedig, wada ku
mkla hari mbahang mi rmngaw kari Sediq ka saya, malu balay bhangan ka
awyas kari Sedig, smkuxul ku mbahang awyas kari Sediq mi rmngaw kari
Sediq.

Dhuq ka jiyax sngayan daw, dasun kuna musa sapah utux baraw
mangal kari utux baraw ka bubu mu, ida saw mtna wawa nigan ka tmwesa

kari sejig tnpusu uri, grasun ta ka ni, tay saw mawsa malu balay ka kari mu

Sediqg Tuda.

Musa gmpah gpahan ka tama mi bubu, lala balay(ou bay) ka nhawma
naha heyi ghawni, saw ka lhngay, labas, sibus, bawan, payay, bunga.
Mkuung ka karac daw, mapa brunguy miyah sapah ka bubu, napa niya
wawa ruma brunguy ka heyi ghawni u kuxul mu ugun kana. Miyah ka
smwasaw/(srnabaw) daw, kmpriyux bhawway ka rakaw risah dwiyaq alang,
mtgeyri dwiyaq alang ka bhawway phpah, malu balay kuxul mu gmita.
Miyah ka misan daw, bukuy alang mu dwiyaq u smriyu ka bhawway
hawda(huda) wawa mnig dudux dwiyag, tayal knmalu gtaan yu!

Kman o ungac hari hnang tawruy(rulu) ka mniq alang, malu balay ka
kuxul mu mtagey mi wada ku mspi. Saw ka mniq alang beyhing daw ini
ptna duma kda, nigan lala kluwan ka gpahun naha mi kiya ka egu sediq ka
meiyaw ska(cka) rabi. Mniq ta alang o msteita balay, asi balay saw
smdamac. Hbaraw ka sedig miyah rmiwaw alang saya, gmita dwiyag mi
mpawlah(empulah) yayung alang, smkuxul ku alang mu, sawpu ta smblaig

ka Inglingay alang.

